
Eroskin, pertsonen arteko berdintasuna oinarrizko 
printzipioa da betidanik. Berdintasunean eta 
aniztasunean etengabe aurrera egiteko grina 
kooperatibaren sorreratik bertatik izan dugu; 
izan ere, zeinahi arrazoirengatiko diskriminazioak 
gure erakundean lekurik ez zuela adierazi baitzen 
orduan ere.

Eroski Kooperatibak emakumeen lana 
sustatzearen aldeko apustua egin zuen 
hasieratik (1968), topikoetatik ihesi, hala nola 
ezin zirela kontratatu emakume ezkonduak 
eta amak zirenak, edo adin jakin bat zutenak. 
Soldataren diskriminazio-ezaren printzipioak 
ere desberdintasun guztiak baztertzen zituen 
ordainsariei dagokienez. Lanpostu berean, 
soldata bera.

Denborarekin, berdintasunarekiko dugun 
konpromisoa hazi bestetik ez da egin, 
kooperatibako emakumeak babesteko politika 
eta protokolo espezifikoak garatuz -gaur 
egun erakunde osoaren % 80 dira-, bai arlo 
profesionalean, bai etxean. 

18 urte bete ditu gure Berdintasunerako 
Behatokiaren prestakuntzak; erakundeko 
boluntarioek osatzen dute Behatokia, eta 
emakumearen interesak defendatzen dira.

Berdintasunaren kontzeptu  
zabala garatzen dugu,  
Eroski ‘zurekin’ 
estrategian txertatua

Kontzeptu horren zutabeak hauek dira> 

• PERTSONA GUZTIEK AUKERA BERAK DITUZTE

•  PERTSONA GUZTIEK ARDURA BERAK DITUZTE

•  ENPRESA-KULTURA ETA BERDINTASUNEAN DUEN ERAGINA

•  OSASUNAREN ETA ONGIZATEAREN GARAPENA ARDATZ 
ESTRATEGIKO GISA, BERDINTASUNAREN KONTZEPTUAN 
TXERTATUZ.

PERTSONA GUZTIEK                                                
AUKERA BERAK DITUZTE 

ENPLEGUA SORTZEA  
KOOPERATIBAKO BAZKIDE GISA 
 
Aurreko ekitaldian, 1.220 pertsona sartu dira bazkide 
kooperatibista gisa. Haien artean, 10etik 7 emakumeak 
dira (% 76,47). 

2022. urtea ixtean, kooperatibako lan-bazkideak 
8.987 dira guztira. Horien % 82 emakumeak dira, eta 
horietatik % 77k aginteen kolektibo osoaren lidergo-
lanpostuak betetzen dituzte.

EMAKUMEEN LIDERGOA KOOPERATIBAREN 
ORDEZKARITZA-ORGANOETAN 
 
‘Pertsona guztiek aukera berak dituzte’ leloarekin 
daukagun konpromisoak isla leiala du gure  
gobernu-organoetan, bertan sozietate-ordezkaritzaren  
% 81 emakumeak baitira. 

2022an, organo hauetako ordezkariak berritu genituen: 
Batzar Nagusia (erabaki-organo gorena), Kontseilu 
Errektorea (gobernu- eta kudeaketa-organoa) eta 
Errekurtso Batzordea (bazkideek aurkeztutako  
errekurtso soziolaboralak izapidetzen dituen organoa).



EMAKUME GEHIENAK SUMMA  
PRESTAKUNTZA-PROGRAMAREN IV. EDIZIOAN 
 
Potentziala duten profiletarako programa bat da; 
enpresa-kudeaketaren hainbat gai lantzen dira bertan, 
eta etorkizuneko lidergorako zeharkako trebetasunak 
entrenatzen dira. 
Programak 13 parte-hartzaile izan zituen, eta horietatik 
12 emakumeak izan ziren.

ONLINE PRESTAKUNTZA GENERO-
BERDINTASUNARI ETA ANIZTASUNARI BURUZ 

Martxoaren 8an Emakumeen Nazioarteko Eguna 
ospatzearekin bat, kolektibo guztia Berdintasunari 
eta Aniztasunari buruz sentsibilizatzeko prestakuntza 
abiarazi zen. Langile berrien prestakuntzan ere 
txertatu da.
Prestakuntzaren helburua da –prestakuntza emateaz 
gain– gogoetarako leihoak irekitzea eta ekarpenak 
jasotzea, denoi dagokigun gai batean aurrera 
egiten jarraitzeko. Langileei eguneroko egoera asko 
zalantzan jartzen lagunduko dien gunea izan nahi 
du, bai lan-inguruneari dagokionez, bai ingurune 
pertsonalari dagokionez. 520 bazkidek egin dute 
prestakuntza, eta horietatik % 85 emakumeak izan 
dira.

EMAKUMEEN GARAPEN PROFESIONALA 
 

Prestakuntza-ekintzetan emandako ordu guztietatik 
–bai garapen profesionalerako bai garapen 
soziolaboralerako emandakoetatik– 10etik 8 
emakumeek jaso dituzte. Halaber, prestakuntza  
ematen duten monitoreen % 87 emakumeak dira.



BARNE SUSTAPENEKO AGINTEEN  
ESKOLAREN LEHEN EDIZIOA   

6 hilabeteko iraupena duen programa honetan 21 pertsonak parte 
hartu dute: 20 emakumek eta gizon batek. Hipermerkatuen Negoziotik 
datozenak Atalburua eta Arloburua izateko sustatzen dira, eta 
Supermerkatuen Negoziokoak Freskoen eta Elikagaien Arloburua edo 
Dendaburua izateko.
Deialdiaren arrakastaren eta plazak mugatzearen ondorioz, ekimen berri 
bat diseinatu eta abiarazi zen, barne-sustapeneko CANTERA programa, 
eta bertan 19 pertsonari prestakuntza eman zaie (14 emakumeri eta  
5 gizoni, hain zuzen).

12 PERTSONA GUZTIEK  
ARDURA BERAK DITUZTE

GENERO-INDARKERIAREN BIKTIMEN 
PROTOKOLOA EGUNERATZEA 
 
 
Seme-alabei erabateko zurztasuna aitortzen zaie 
mutualista ez denean biktima, baizik eta kausatzailea, 
eta prestazio hori esekitako mutualista gisa sortutako 
eskubideetatik deskontatuko da.

CÓMPLICES MARKA 
EHUN AURKEZTEA  

Euskal Herriko Unibertsitateak, Marketin kausadunari 
buruzko jardunaldian, Marketin Masterreko ikasleei 
zuzenduta, Eroskiko barne-komunikazioko taldea 
gonbidatu nahi izan zuen, gizarte-konpromisoa duen 
marka baten marketina eta ikusizko adierazpena 
eraikitzeko modua xehetasunez aurkezteko.

ORDAINSARIA 

 
Eroskiren ordainsari-politikak lan-ordainsari nahikoa 
eta solidarioa ezarri nahi du kudeaketaren oinarrizko 
printzipio gisa. Gainera, ordainsaria lan-ekarpenaren 
arabera ezartzen da, eta pertsona bakoitzaren lan-
ekarpena lanpostuaren arabera ezartzen da. 

Ordainsarien auditoria egin dugu –Berdintasunaren 
diagnostikorako garatu dugun analisi-tresna–, eta,  
talde profesionalen arabera aztertuz gero, datuek 
erakusten digute kooperatiban ez dagoela soldata-
arrakalarik. Nolanahi ere, emakumeen kopuruan  
aurrera egin behar dugu zuzendaritza-postuetan.



58 URTE EDO GEHIAGOKO 
PERTSONENTZAKO BORONDATEZKO 
LANALDI-MURRIZKETAREN ARAUDIA 
 
Adin handieneko kolektiboaren beharra asetzeko 
sortu da, karrera profesionalaren azken urteetan 
ahalegina murriztu ahal izateko, borondatezko 
lanaldi-murrizketaren araudi bat sortuz, denbora-
mugarik gabe eta jatorrizko lanaldira itzultzeko 
eskubidearekin

ENPRESA-KULTURA ETA  
BERDINTASUNEAN DUEN ERAGINA

ROSA CARABELEK AED ENPRESA 
SARIA JASO DU 
 
Bizkaiko Emakumezko Enpresari eta Zuzendarien 
Elkarteak (AED) nabarmendu du Carabel Eroskiko  
lehen emakume exekutiboaren kargua betetzera 
eraman duen ibilbide profesionala. Aitorpen hori  
lehen pertsonan onartzeari uko egin dio, bere bidean 
lagundu dioten Eroskiko pertsona guztiei zabalduz.

CÓMPLICES ETA BERDINTASUN  
BEHATOKIA AFAE ELKARTEAK SARITUAK 

AFAE-Acción Familiar Euskadi irabazi-asmorik  
gabeko elkarteak Eroskiren ibilbidea aitortu du, 
eskubide- eta aukera-berdintasuna sustatuz. 
Konpromisoa kooperatibaren hastapenetan 
oinarritzen da, eta harrezkero ez dio utzi aurrera 
egiteari.   

EMAKUMEAREN NAZIOARTEKO EGUNA  
MARTXOAREN 8A

Zehazki, 2022ko martxoan bat etorri zen osasun-larrialdia 
arintzearekin, eta, beraz, berdintasunaren aldeko borroka azalera 
itzultzeko eta galdutako eremua berreskuratzeko garaia iritsi zela 
azpimarratzen zen. 

Kanpaina “Salgamos a la superficie” (Irten gaitezen azalera) 
lelopean egin zen, eta kartelek, jardunaldiaren arrazoiez gain, 
neska eta emakume afganiarren aldeko kafe batean eta zozketa 
solidario batean parte hartzeko gonbidapena jasotzen zuten. 

Kafe solidarioak eta saskien zozketak 1.100 euro baino 
gehiago bildu zituzten, emakumeak afganiar erregimenetik 
askatzeko. Kopuru hori, urteko Cómplices topaketaren 
esparruan jasotako 1.000 euro baino gehiagorekin batera, 
gurpil-aulkiko emakumeen saskibaloi-selekzioa herrialdetik 
ateratzen saiatzeko erabili zen.

GENERO-INDARKERIAREN BIKTIMA DIREN 
EMAKUMEEI ETA HAIEN SEME-ALABEI ELKARTASUNA 
 
Programa horrekin, Eroskik 173.069 € bildu zituen 
martxoan, Gurutze Gorriari, Ana Bella Fundazioari eta 
Soledad Cazorla/Fundación Mujeres beka-funtsari eman 
zizkien, genero-indarkeriaren biktimei laguntzen dieten 
erakundeei, hain zuzen ere.

XPLORA EROSKI BIDAIAK EMAKUME 
BIDAIARIEN ESPERIENTZIA AZTERTU DU  
 
Eroski bidaiak, Bilboko Xplora dendan, Ponentzia bat 
antolatu zuen. Andrea Bergarechek bere bakarkako 
esperientziak kontatu zituen eta bertaratutakoei  
bakarka egindako bidaien independentziaz  
gozatzera animatu zien.

JOSTAILU EZ-SEXISTEN  
KANPAINA  
 
Laudioko EROSKI_  Jostailuen, liburutegien eta 
bideojokoen ataletan kartela, horrelako produktuak 
joera sexistarik gabe erostera animatzeko.



HARROTASUNAREN 
NAZIOARTEKO EGUNA 
 
2022en, Cómplices-ek bat egin zuen aniztasunaren 
aldeko aldarriarekin eta LGTBI kolektiboaren aurkako 
bereizkeria ororen amaieraren eskakizunarekin, 
“Harrotasuna” kanpaina bultzatuz.

Mutiloako EROSKI center: dendako taldearen 
argazki solidarioa bularreko minbiziaren aurka 
borrokatzen duten emakumeei laguntzeko, 
eta, bereziki, gure dendako lankideari energia 
bidaltzeko, ausardiaz borrokatzen ari baita, eta 
borroka hori irabaztea nahi dugulako.

BULARREKO MINBIZIAREN 
NAZIOARTEKO EGUNA  
 
2022an, Eroskik erakunde gisa eta Eroskiren dendek 
bularreko minbiziaren aldeko hainbat ekintza 
egin zituzten. Gipuzkoako dendak Bularreko eta 
Ginekologiako Minbiziagatik Eragindako Gipuzkoako 
Emakumeen Elkartearen (KATXALIN) laguntzaile 
dira, eta espazioa eta ahalegina jartzen dituzte 
beren ekimenen zerbitzura, kaltetutako emakumeen 
ongizatera eta ikerketaren aurrerapenera 
bideratuta. 

Eroskiko hipermerkatuek salgai jarri zuten AECCk 
ikerketarako sarrera estrak biltzeko erabiltzen duen 
maillot solidarioa.

Mikrodohaintza-programan, zentimo solidarioek 
urriko diru-bilketa bideratu zuten Minbiziaren  
Aurkako Espainiako Elkartearen (AECC) eta  
Bularreko Minbiziaren Nafarroako Elkartearen (SARAY) 
bularreko minbiziaren aurkako borrokarako.

GENERO-INDARKERIAREN AURKAKO  
NAZIOARTEKO EGUNA 

Eroski emakumeen aurkako indarkeria-adierazpen ororen aurkako 
borrokan konprometitutako erakundea da. Genero-indarkeriaren 
protokolo propioa daukagu, tratu txarren biktima diren langileak 
legeak ezartzen duenaren gainetik babesteko konpromisoa hartuz.

`Basta’ (nahikoa da) leloarekin, sentsibilizazio-kanpainak indarkeria 
matxistaren amaiera aldarrikatzeko beharra azpimarratzen du. Izan 
ere, indarkeria hori ez da desagertu,  
eta, gainera, handitzen jarraitzen du.

BERDINTASUNARI ETA ANIZTASUNARI  
BURUZKO URTEKO GOGOETA-JARDUNALDIA

2022an, Eroskiren Berdintasunerako Behatokiak urtero antolatzen 
dituen jardunaldien –Cómplices– bederatzigarren edizioa egin 
zen. Kasu horretan, zinemaren ikuspegitik aniztasunaren eta 
berdintasunaren inguruan gogoeta egiteko eta elkarrizketa 
egiteko balio izan zuen.

Netflixen ‘Nevenka’ dokuserieko gidoilari Marisa Lafuenteren, 
Leticia Dolera aktore eta egilearen eta Antonio Pampliega gerra-
berriemailearen lekukotzekin, frogatuta geratu zen ikus-entzunezko 
produkzioak tresna ahaltsuak direla desberdinkeriak salatzeko, 
baina joera matxistak ere izan ditzaketela.

Bilboko Euskalduna Jauregian egin zen, eta 350 pertsonak baino 
gehiagok parte hartu zuten; besteak beste, lan-bazkideak, Bizkaiko 
elkarte-sareko ordezkariak eta euskal unibertsitate, institutu eta 
zinema-eskoletako ikasleak eta irakasleak. 

Gainera, EAEko bigarren hezkuntzako irakasleek eta ikasleek ere 
parte hartu zuten. Edukia grabatu eta ikastetxeen eskura jartzen 
da, ikasleekin beren ikastetxeetan lan egin ahal izan dezaten.

BERDINTASUNAREKIN INTEGRATUTAKO 
OSASUNA ETA JASANGARRITASUNA

UGALKORTASUNARI BURUZKO 
LANGILEENTZAKO DOAKO AZTERKETA  
 
Quiróngo Ugalkortasun Sailak ugalkortasunari buruzko 
doako azterketa bat eskaintzen die  
Eroskiko langile guztiei –eta haien bikotekideei–. 
Ekimenaren helburua da familia osatzeko 
edo zabaltzeko oraingo nahiz etorkizuneko 
bateraezintasunak prebenitzeko oinarrizko diagnostiko 
bat izatea.

‘MUJERES QUE CUENTAN’ 
PROGRAMA 

Tradizioz maskulinoak izan diren eremuetan bidea zabaldu duten emakumezko 
erreferente, emakume ausart eta apartekoei ikusgarritasuna ematea helburu 
duen programa honetan, lekukotza hauek bildu ditugu: 

Laurita Siles Euskadira iritsi zen bere jaioterritik, Marbellatik, 
karrerako 4. mailan, beka batekin. Herrialdeen zerrenda luzea 
bisitatu ondoren (Islandia, Kanada eta Frantzia, besteak beste), 
maitasunak behin betiko Karrantzara (Bizkaia) eraman zuen. Han, 
inguru horretan dauden 14 artzainen ardi karrantzarraren artilea 
jasotzea erabaki zuen, hondakin bihur ez dadin, balio handiko 
lehengai jasangarri baizik. Emakume artista eta ikertzaile honen 
espiritu zirraragarri eta sortzaileak iruteko teknika berriak bilatzera 
eraman zuen, eta, horietatik abiatuta, ehun berri bat sortzera.

Carmen Huidrobo y Belén Hinojar Hinojar dira Climabar-en 
sortzaileak. Bertatik, ingurumenari buruzko informazioa ematen 
da, modu desberdin eta informal batean. Bien prestakuntzari 
esker, tandem ezin hobea egiten dute. Belenek –publizitate-
sortzailea– eta Carmenek –ingurumen-zientzietako aditua– formula 
ezin hobea aurkitu zuten klima-krisiari buruzko gaiei buruz hitz 
egiteko. Gaur egun, millennial analogiak eta hizkuntza erabiltzen 
dituzte, gai horri buruz entzutera inoiz geldituko ez liratekeen eta, 
are gutxiago, gaiari buruzko eztabaida batean esku hartzeko 
prest egongo ez liratekeen pertsonei hurbiltzeko. Ingurumenaren 
bi emakume aktibista eta influencer bihurtu dira, eta gure 
egunerokotasunean keinu txikiekin laguntzera animatzen dituzte 
emakumeak eta gizonak. 

Rosa Carabel EROSKIko arduradun nagusi bihurtu da. 
Kooperatiban bide oso bizia eta nota oso onarekin gainditutako 
erronkez betea egin ondoren lortu du postua. Lorpen horrek are 
balio handiagoa du aintzat hartzen denean kooperatibaren buru 
izatea lortu duen lehen emakumea dela kooperatibaren 53 urteko 
historian. Talde-lana, grina, ahalegin handia eta kooperatiba-
ereduarekiko erabateko konfiantza dira, besteak beste, EROSKIren 
historiako une kritikoenei aurre egiteko baliatu dituen osagaietako 
batzuk. Krisi ekonomikoa, haren ustez, bizi izandako etapa 
konplexuena izan zen, “gure enpresa-eredua babesteko erabaki 
asko hartu behar izan ziren unea”. Rosak oso argi du kooperatiba 
izatea funtsezkoa izan zela une zail hartan ez desagertzeko. “Inork 
egin ez duen bide bat egin dugu”.

